
Uunga:

Vivian Motzfeldt, Siumut
lnatsisartunut ilaasortaq

§ 37 naapertorlugu apeqqut nr. 136-mut akissut

GOVERNMENT OF GREENLAND

Naalakkersuisut ulloq 4. oktober 2021 lnatsisartut Suleriaasianni § 37 imm. 1
naapertorlugu apeqqut, lnatsisartunut ilaasortamit Vivian Motzfeldt, Siumut
saqqummiunneqartoq tiguaat.

Akissutit apeqqutit kingornani takuneqarsinnaapput.

1) Naalakkersuisut paasinnittariaasiat naapertorlugu, inuiaat kalaallit
kikkuuppat?

Akissut:
Namminersorneq pillugu kalaallit qallunaallu isumalioqatigiissitaasa
isumaliutissiissuussutaani kapitali Ill Isumalioqatigiissitap sulinerani
najoqqutat pingaarnerit killissarititallu suunerinik qulaajaaneq, immikkoortoq
2.3.1 inuiaat kalaallit inuiaat inatsisaat malillugit inuiaasut imminnut
aalajangersaaffigisinnaassuseqarput.

2) lnuiaat kalaallit immikkut innuttaassuseqarnerannut iliuusissanik
ersarissaanissanilluunniit Naalakkersuisut qinigaaffimmi uani
pilersaaruteqarpat?

Akissut:
lnuiaat kalaallit kikkuunerat kiisalu (naalagaaftimmi) innuttaassuseq
tunngaviusumik inatsisissaq pillugu isumalioqatigiissitami suliarineqarput,
taakkulu kingusinnerpaamik 31. december 2022 isumaliutissiissummik
tunngaviusumik inatsisissamillu siunnersuummik tunniussisussaapput.
Nunap, inuit, pisinnaatitaaffiit, pisussaaffiit, aqutseriaaseq aqutsinerlu pillugit
qanoq paasinninnermik nassuiaanermik immikkut aallussinissaq, ilaatigut
isumalioqatigiissitap sulinermut tunngavianut ilaavoq. Tunngaviusumik
inatsisissaq pillugu isumalioqatigiissitap suliaata pingaarutillip inernissaa
Naalakkersuisut qilanaaraat. Isumaliutissiissummik suliaqarnerup kingorna
Kalaallit Nunaanni innuttaasut tamaasa akuutillugit inuiaat kalaallit kiisalu
(naalagaaffimmi) innuttaassutsip qanoq paasineqarnerinik Naalakkersuisut
oqallinnermik ingerlatsissapput.

3) lnuiaat Inuit aamma inuiaat Kalaallit Naalakkersuisut qanoq paasivaat?

Akissut:

lnuiaat kalaallit pillugit apeqqut pillugu takuuk apeqqummut 1-mut 2-mullu
akissutit.

Inuit Circumpolar Councilip pilersinneqarnerani ataatsimeersuarnermi
1977-mi inuit qanoq paasineqarnerat ICC-p charteriani nassuiarneqarpoq.

nassuiarnegarpoq. Charterirni artikel 1, nr. 6-mi Inuit ima
nassuiarneqarpoq: "Inuir means indigenous members of the Inuit
homeland recognized by Inuit as being members of their people and shall
include the Inupiat, Yupik (Alaska), Inuit, lnuvialuit (Canada), Kalaallit
(Greenland) and Yupik (Russia),

"Inuit" tassaapput lnupiat aamma Yupik Alaskami, Inuit aamma lnuvialuit
Canadami, Yupik Ruslandimi kiisalu Kalaallit Kalaallit Nunaanni.

4) Naalakkersuisut pilersaaruteqarpat inuttaassuseqarnermut apeqqut
qinigaaffimmi uani suliaralugu aallartinneqassasoq?

Akissut: Apeqqut 2-mut akissut innersuussutigineqarpoq.

Inussiarnersumik inuulluaqqusillunga

Múte B. Egede

